
Naradakritam Hari Stotram

நாரத³க்ரு’தம் ஹரிஸ்தோத்ரம்

தாவந்நாராயணஸ்தத்ர ஶங்க²சக்ரக³தா³ऽப்³ஜவாந் ।
பீதாம்ப³ர:ஸகௌஸ்துப⁴வநமாலோபவீதக:॥ 24॥
ஶ்ரீவத்ஸாங்கிதவக்ஷாஶ்ச கமலாஸ்வர்ணரேக²க: ।
ஸுநந்தா³த்³யை: பார்ஷதை³ஶ்ச ஸேவமாந:ஸுஹாஸ்யவாந் ॥ 25॥
த³ர்ஶயாமாஸ ரூபம் ஸ்வம் நாரதா³ய தபஸ்விநே ।
த்³ரு’ஷ்ட்வா தம் ஸஹஸோத்தா²ய நமஸ்க்ரு’த்ய க்ரு’தாஞ்ஜலி:॥ 26॥
துஷ்டாவ பரமாத்மாநம் கருணாஸாக³ரம் ப்ரபு⁴ம் ।
ஜக³தாமீஶ்வரம் ஸாக்ஷிரூபம் ப⁴க்தக்ரு’தாத³ரம் ॥ 27॥
க்ரு’பாலும் தாபஸம் தி³வ்யம் வந்தே³ ப்ரஸீத³ பாவந! ।
ஸதாம் லோகஸ்ய ரக்ஷாயை ஹிதாய தப ஆத³த⁴ந் ॥ 28॥
தப:ப²லப்ரதா³தர்மே ப்ரஸீத³ஸத்த்வமூர்திமந்! ।
கோடிகந்த³ர்பலாவண்யவிலாஸ: காமவர்ஜித:॥ 29॥
ப்³ரஹ்மசார்யஸி தே³வேஶ ப்ரஸீத³ஸத்யவாக்³விபோ⁴ ।
ஆஶ்ரிதாநாம் கல்பவ்ரு’க்ஷோ தீ³நாநாம் து:³க²ஹாரக:॥ 30॥
ஜ்ஞாநேந ப³ந்த⁴ஹா ப்³ரஹ்மஸுக²தா³தா ப்ரஸீத³தாம் ।
ஜீவாந்தரிந்த்³ரியஸூக்ஷ்மபூ⁴தாऽந்தர்யாமிநீஶ்வர ॥ 31॥
ப்³ரஹ்மஸுகா²நுபூ⁴தே த்வம் ப்ரஸீத³ சித³சிந்மய ।
யதா³ஶ்ரிதா:ஸுரா து:³கா²ம்பு³தி⁴ம் தரந்தி கோ³பத³ம் ॥ 32॥
நமஸ்தே ஸர்வதா³ பரப்³ரஹ்மணே ப்³ரஹ்மணே ததா² ।
வாஸுதே³வாய க்ரு’ஷ்ணாய பூ⁴ம்நே நாராயணாய ச ॥ 33॥
மஹாவிஷ்ணுஸ்வரூபாய வைராஜாய ச தே நம: ।
நமோ ஹிரண்யகோஶாய த்ரிதே³வேப்⁴யோ நமோ நம:॥ 34॥
அத்³ய மே ஸப²லம் ஜந்ம சாத்³ய மே ஸப²லம் தப: ।

அத்³ய மே ஸப²லம் ஜ்ஞாநம் ஶ்ரீஹரே தவ த³ர்ஶநாத் ॥ 35॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 206-

அத்⁴யாயாந்தர்க³தம்
நாரத³க்ரு’தம் ஹரிஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 206/24-35॥

